
Indigo ozeanoa Bergaran
LABORATEGIETAN tindagaiak sintetizatu ahala gai
naturalen baztertzea hedatu zen. Lauragues okzi-
taniarrean eta Ingalaterran urdin-belarrak (Isatis
tinctoria) sortutako aberastasuna, alabaina, lehen-
txeago urardotu zen. Galtza, jipoi, buruko oihal...
denak belar honen urdin zirenean, Herbehereeta-
ko tratanteek urdin-iturri merkeagoa ekarri zuten:
anila edo indigoa, Indigofera tinctoria. Asiatik, inon-
dik ere, XVI. mendean, nonbait. Orduko urdin-
belar ekoizle aberatsen zinkurin eta lanturuei
egungo bankarienen antza ematen diet. XVII.
mendean azken urdin-belar ekoizleak, ingelesa, lur
jo zuen.

Herbeheretarren ondoren makina bat jende
aberastu zen indigoarekin. Bost bat mila urtetan
hindua zena �erromatarrek India deituriko harta-
koa� mundu guztira zabaldu zuten. Pagotxaren
(Trifolium incarnatum) lekadunen familiako indigoa-
ren ekoizleen pagotxa ere amaitu zen, XX. men-
dearekin. 1885ean Adolf von Bayer-ek, bizitza
osoa horretara eman eta gero, indigoa probeta
batean sintetizatzea erdietsi zuen. Eta tropikoeta-
ko azken indigogileak, ingelesa, 1912an lurra jo.

Sintetikoen ozeanoan landare urdingaiak ipu-
lartar dira. Urdin, gorri... antzeko! Berezkoak
dituzten kulturek eutsi diote landareok aldatzeari.
Hauen soroen etorkizuna, tinta-tinetatik urrun,
bere balore naturalen aldetik letozkeen etekinei

begira, hau da, bere
paisaia kulturalari
er repara dago.
Mexiko aldeko
nekazarien begiak
ehunetatik jakieta-
rakoa egin du eta
euren kaktusetako
kukurrutxen kar-
minak zukuak,
izozkiak, gozo-
kiak. . . gor ritzen
ditu. Urdin-belarra
zura kontserbatze-
ko eder ra dela
antzeman ber ria
dute Alemanian.
Anilarekin eginda-
ko azaleko zauriak
sendatzeko botikak
berritzen eta ugal-
tzen ari dira Asian.

1857
Mario Michel mendi ingeniariak idatzitako
tesian jasotzen denez, itxura guztien arabera,
1857an Lekeition landatu zuten lehen Euskal
Herriko pinu intsinisa (Pinus radiata). Euskal-
Erria elkarte euskaltzaleko lehendakari zen
Mariano Adan de Yarzak bere baratzean jarri-
takoa, alegia. Azkar eta mardul hazten zela iku-
sita bere mendi sail batzuetan aldatu zuen.
1898 eta 1925 artean hamaika milioi konifero
landatu omen zuen, gehienak pinu beltzak.

Indigofera tinctoria.


